
O‘ZBEKISTONDA TIJORAT BANKLARINI TRANSFORMATSIYA QILISHNING 

DOLZARB MASALALARI 

Annotatsiya. Maqolada O‘zbekiston tijorat banklarini transformatsiya qilishning dolzarb 

masalalari o‘rganilgan. 2020-2025 yillardagi bank tizimini isloh qilish strategiyasi va 2022-2026 

yillardagi Yangi O‘zbekiston taraqqiyot strategiyasi talablari tahlil qilingan. Raqamli 

texnologiyalarni joriy etish, davlat banklarini xususiylashtirish, muammoli kreditlar (NPL) va 

kapital yetarlilik masalalari ko‘rib chiqilgan. Tadqiqot yakunida bank tizimini takomillashtirishga 

qaratilgan ilmiy va amaliy takliflar taqdim etilgan. 

Kalit so‘zlar: tijorat banki, transformatsiya, xususiylashtirish, muammoli kreditlar (NPL), 

kapital yetarliligi, bank islohotlari, davlat ulushi, bank tizimi barqarorligi. 

АКТУАЛЬНЫЕ ВОПРОСЫ ТРАНСФОРМАЦИИ КОММЕРЧЕСКИХ БАНКОВ 

Аннотация. В статье рассмотрены актуальные вопросы трансформации 

коммерческих банков Узбекистана. Проанализированы стратегия реформирования 

банковского сектора на 2020-2025 годы и требования Стратегии развития Нового 

Узбекистана на 2022-2026 годы. Рассмотрены вопросы внедрения цифровых технологий, 

приватизации государственных банков, проблемных кредитов (NPL) и достаточности 

капитала. По итогам исследования представлены научные и практические предложения, 

направленные на совершенствование банковской системы. 

Ключевые слова: коммерческий банк, трансформация, приватизация, проблемные 

кредиты, достаточность капитала, банковские реформы. 

Abstract. The article examines topical issues of transforming commercial banks in 

Uzbekistan. The banking sector reform strategy for 2020-2025 and the requirements of the New 

Uzbekistan Development Strategy for 2022-2026 have been analyzed. Issues related to the 

(NPL), and capital adequacy have been addressed. The study concludes with scientific and 

Kirish 

Bugungi kunda O‘zbekistonda iqtisodiy islohotlarning muhim yo‘nalishlaridan biri bu 

bank tizimini transformatsiya qilish hisoblanadi. Prezident tomonidan 2020-yil 12-mayda 

imzolangan PF-5992-sonli Farmon bank tizimini 2020–2025-yillarda isloh qilishning strategik 

yo‘nalishlarini va huquqiy mezonlarini belgilab berdi. Mazkur hujjat bilan bank sektorini 

transformatsiya qilishning strategik yo‘nalishlari, jumladan, davlat ulushini kamaytirish va 

zamonaviy raqamli xizmatlar ko‘lamini kengaytirish chora-tadbirlari ko‘zda tutilgan. 

Shu bilan birga, 2022-2026-yillarga mo‘ljallangan Yangi O‘zbekistonning Taraqqiyot 

strategiyasi doirasida bank tizimini transformatsiya qilish ustuvor vazifa etib belgilangan. Bunda 

kredit qo‘yilmalarining YaIMga nisbatan mutanosibligi hamda 2026-yil yakuniga qadar bank 

sektorida xususiy ulushning 60 foizga oshirilishi iqtisodiy barqarorlikning asosiy omili bo‘ladi. 

Bank sektoridagi transformatsiya jarayonlari bir qator to‘siqlarga duch kelmoqda: bular 

qatorida davlat ulushining kattaligi, xususiylashtirishning kechikayotgani va muammoli kreditlar 

bilan bog‘liq masalalarni sanab o‘tish mumkin. Raqamli bank xizmatlarini tartibga solishdagi 

kamchiliklar ham mavjud vaziyatni murakkablashtirmoqda. Ushbu maqolada mazkur 

muammolarni ilmiy nuqtayi nazardan o‘rganish va ularni bartaraf etish bo‘yicha aniq takliflar 

ilgari suriladi. 

 

Adabiyotlar sharhi 

Bank tizimini transformatsiya qilish masalasi xalqaro va mahalliy olimlar tomonidan keng 

ko‘lamda tadqiq etilgan.  

O‘zbek olimlari bank tizimini transformatsiya qilishning turli jihatlarini o‘rganib 

kelishmoqda. Yo. Abdullayev, T. Qoraliyev, Sh. Toshmurodov va S. Abdullayeva (2009) 

o‘zlarining ‘Bank ishi’ kitobida bank faoliyatini baholashda kapital, aktivlar sifati, likvidlilik va 

daromadlilik kabi ko‘rsatkichlarning muhimligini ta’kidlaydi. Mazkur yondashuv ushbu tadqiqot 

doirasida O‘zbekiston tijorat banklari faoliyatini baholashda asos qilib olingan. O.R.Rahimov va 

A.E.Ishmuhammedov esa bank faoliyatining iqtisodiy xavfsizligini ta’minlash tizimini o‘rganib, 

bank risklari va byudjet tizimi o‘rtasidagi bog‘liqlikni tahlil qilganlar. Mahalliy ilmiy ishlarda 

O‘zbekistonda bank transformatsiyasi asosan kapital yetarliligi, kredit portfeli sifati va raqamli 

xizmatlar yo‘nalishida ko‘rib chiqiladi, lekin xususiylashtirish samaradorligini baholash 

metodologiyasi hali mukammal darajada ishlab chiqilmagan. 

mailto:kamolaxoldorova7@gmail.com

XVF tomonidan 2025-yilda birinchi marta o‘tkazilgan Moliyaviy Sektorni Baholash 

Dasturi (FSAP, IMF Country Report No. 25/145) O‘zbekiston bank tizimidagi asosiy zaifliklarni 

aniqlab berdi. XVFning 2025-yildagi FSAP hisoboti O‘zbekistonda bank tizimini transformatsiya 

qilishda davlat ishtirokini kamaytirish, imtiyozli kreditlashdan voz kechish va aktivlar sifatini 

IFRS 9 standartlariga muvofiqlashtirishni asosiy vazifalar sifatida belgiladi. Shuningdek, 

xatarlarga asoslangan nazoratni kuchaytirish va bank boshqaruvida xususiy sektorni jalb qilish 

dolzarb yo‘nalishlar hisoblanadi 

 

Tadqiqot metodologiyasi 

Maqolani tayyorlashda ma’lumotlarni tahlil qilishning bir qator samarali usullari 

qo‘llanildi. Xususan, jadvallar yordamida qiyosiy va statistik guruhlash amalga oshirildi, 

muammolarni o‘rganishda esa tizimli yondashuv, mantiqiy tahlil hamda ekspertlar xulosalariga 

tayanildi. 

 

Tahlil va natijalar  

O‘zbekiston tijorat banklarini transformatsiya qilish jarayonini har tomonlama baholash 

maqsadida bank tizimining uchta asosiy ko‘rsatkichi — kapital yetarliligi, muammoli kreditlar 

(NPL) darajasi va likvidlik holati — qiyosiy tahlil qilindi. Tahlil uchun O‘zbekiston Respublikasi 

Markaziy bankining 2025-yil 1-yanvar va 2026-yil 1-yanvar holatlariga oid rasmiy statistik 

ma’lumotlaridan foydalanildi. Ushbu ko‘rsatkichlar bank tizimining moliyaviy barqarorligi va 

transformatsiya samaradorligini baholashda xalqaro amaliyotda keng qo‘llaniladigan CAMELS 

tizimining asosiy tarkibiy qismlarini tashkil etadi. 

1-jadval. 

Bank tizimi jami kapitali monandlilik darajasi (www.cbu.uz) * 

Ko‘rsatkichlar nomi 

01.01.2025 y. 01.01.2026 y. 

mlrd. 

so‘m 
ulushi, foizda 

mlrd. 

so‘m 
ulushi, foizda 

I darajali kapital 102 618 82,2% 125 156 83,0% 

Asosiy kapital  102 396 82,1% 120 992 80,2% 

Qo‘shimcha kapital 221 0,18% 4 164 2,76% 

II darajali kapital 22 175 17,8% 25 706 17,0% 

Jami regulyativ kapital 124 793 100% 150 862 100% 

Kapital monandlilik darаjasi  17,4% 18,3% 

I darajali kapital monandlilik darajasi 14,3% 15,2% 

I darajali asosiy kapital monandlilik 

darajasi 
14,2% 14,7% 

*www.cbu.uz 

1-jadval bank tizimi transformatsiyasining moliyaviy barqarorlik jihatidan qanchalik 

muvaffaqiyatli kechayotganini kapital yetarliligi ko‘rsatkichlari orqali yaqqol ko‘rsatib beradi. 

Ma’lumki, 2020-yilda qabul qilingan PF-5992-son Farmon bank tizimini isloh qilishning ustuvor 

http://www.cbu.uz/
http://www.cbu.uz/

yo‘nalishlaridan biri sifatida kapitallashuvni oshirishni belgilagan edi. Ushbu strategik maqsad o‘z 

samarasini bergani jadval raqamlarida aniq namoyon bo‘lmoqda: jami regulyativ kapital bir yil 

ichida 124 793 mlrd. so‘mdan 150 862 mlrd. so‘mga ko‘tarilib, o‘sish 26 069 mlrd. so‘m yoki 20,9 

foizni tashkil etdi. Bu esa bank tizimida transformatsiya jarayonining kapital mustahkamlanishi 

sifatida namoyon bo‘layotganini tasdiqlaydi. Kapital tarkibidagi o‘zgarishlar transformatsiyaning 

sifat jihatini ham ochib beradi. I darajali kapital 102 618 mlrd. so‘mdan 125 156 mlrd. so‘mga 

oshgan bo‘lsa, qo‘shimcha kapital ushbu davrda 221 mlrd. so‘mdan 4 164 mlrd. so‘mga — ya’ni 

18 barobar — keskin o‘sdi. Bu holat tijorat banklari transformatsiya jarayonida an’anaviy kapital 

manbalaridan tashqari subordinar qarz va gibrid moliyaviy instrumentlarga murojaat etayotganini, 

ya’ni boshqaruv modelini zamonaviylashtira boshlaganini ko‘rsatadi. Kapital monandlilik darajasi 

17,4 foizdan 18,3 foizga yuksalib, Basel III talabidan (8%) ikki barobar ortiq bo‘lishi 

transformatsiya strategiyasining asosiy maqsadlaridan biri — xalqaro standartlarga muvofiqlikka 

erishish — amalga oshirilayotganini ko‘rsatadi. Ayniqsa, I darajali kapital monandlilik 

darajasining 14,3 foizdan 15,2 foizga, asosiy kapital monandlilik darajasining esa 14,2 foizdan 

14,7 foizga o‘sishi xalqaro investorlar va reyting agentliklari uchun O‘zbekiston banklarining 

ishonchlilik darajasi ortayotganining isboti hisoblanadi. Shunday qilib, 1-jadval ko‘rsatkichlari 

bank tizimining transformatsiya yo‘lida kapital mustahkamligi va moliyaviy barqarorlik bo‘yicha 

muhim yutuqlarga erishayotganini, biroq bu jarayonni yanada chuqurlashtirish uchun 

xususiylashtirish va bozor raqobatini kuchaytirish zarurligi qolayotganini ko‘rsatib turadi. 

2-jadval.  

Tijorat banklarining muammoli kreditlari (NPL) to‘g‘risida 

2026-yil 1-yanvar holatiga ma’lumot, (www.cbu.uz), mlrd. So‘m 
*www.cbu.uz 

2-jadval muammoli kreditlar (NPL) bilan ishlash samaradorligini aks ettiradi. 2026-yil 1-

yanvar holatiga jami NPL 18 055 mlrd. so‘m yoki kredit portfelining 3,0 foizini tashkil 

etmoqda.Jadval ikkita asosiy xulosaga asos beradi.Birinchisi — erishilgan yutuqlar: Davlat 

banklari (NPL 3,2%) va xususiy banklar (NPL 2,6%) o‘rtasidagi farq xususiylashtirish 

strategiyasining iqtisodiy asosliligini tasdiqlaydi. Hamkorbank (0,8%), Ipak yo‘li bank (1,1%) va 

Orient Finance bank (0,1%) kredit boshqaruvida yuqori samaradorlikni namoyish 

etmoqda.Ikkinchisi — hal etilmagan muammolar: Tibisi bank (5,7%) Markaziy bankning 5 foizlik 

№ Bank nomi  Kreditlar  
 Muammoli 

kreditlar (NPL)  

Muammoli 

kreditlarning jami 

kreditlardagi ulushi 

Jami 604 002 18 055 3,0% 

Davlat ulushi mavjud banklar 404 469 12 834 3,2% 

1 O‘zmilliybank  105 382 2 989 2,8% 

2 Agrobank 81 108 2 698 3,3% 

3 O‘zsanoatqurilishbank 64 936 1 642 2,5% 

4 Asaka bank 41 464 1 502 3,6% 

5 Xalq banki 33 600 1 032 3,1% 

6 Biznesni rivojlantirish banki 24 552 1 110 4,5% 

7 Mikrokreditbank 20 278 894 4,4% 

8 Aloqa bank 18 810 477 2,5% 

9 Turon bank 14 338 489 3,4% 

Boshqa banklar 199 533 5 221 2,6% 

10 Ipoteka-bank 35 443 1 257 3,5% 

11 Kapital bank 36 307 1 020 2,8% 

12 Hamkorbank 23 965 192 0,8% 

13 Ipak yo‘li bank 16 074 180 1,1% 

14 Orient Finance bank 14 212 21 0,1% 

15 Tibisi bank 10 346 591 5,7% 

16 Anor bank 10 092 479 4,7% 

17 Davr bank 8 892 286 3,2% 

http://www.cbu.uz/
http://www.cbu.uz/

nazorat chegarasini oshib ketgan; Biznesni rivojlantirish banki (4,5%) va Mikrokreditbank (4,4%) 

xavf ostida. Agrobank, Asaka bank va Turon bankidagi muammoli kreditlar xususiylashtirish 

oldidan albatta tartibga solinishi zarur. XVFning 2025-yilgi FSAP hisobotiga ko‘ra, IFRS 9 

bo‘yicha 3-bosqich kreditlar rasmiy NPL ko‘rsatkichidan sezilarli yuqori bo‘lishi mumkin.Xulosa 

qilib aytganda, NPL yo‘nalishida muayyan natijalar qo‘lga kiritilgan, biroq xususiylashtirish va 

boshqaruv islohoti kompleks amalga oshirilmasdan, bu jarayon to‘liq samarasini bermaydi. 

3-jadval. 

Bank tizimi likvidlilik dinamikasi,(www.cbu.uz). 

3-jadval bank tizimi transformatsiyasining yana bir muhim o‘lchamini — likvidlilik 

barqarorligini — aks ettiradi. Transformatsiya strategiyasi banklarning moliyaviy chidamliligini 

oshirishni va xalqaro likvidlilik standartlariga muvofiqlikni ta’minlashni ko‘zlagan. Jadval 

ko‘rsatadiki, bu yo‘nalishda yuqori natijalar qayd etilgan: yuqori likvidli aktivlar 133 229 mlrd. 

so‘mdan 189 082 mlrd. so‘mga — 41,9 foizga — oshib, ularning jami aktivlardagi ulushi 17,3 

foizdan 21,1 foizga ko‘tarildi. Transformatsiya nuqtayi nazaridan ayniqsa muhimi shundaki, 

barcha likvidlilik me’yorlari xalqaro standartlardan sezilarli darajada ustun. Likvidlilikni qoplash 

me’yori (LCR) 193,8 foizdan 207,5 foizga yuksalib, Basel III minimal talabi (100%)dan ikki 

baravar ortiq — bu bank tizimining 30 kunlik moliyaviy stress davrida ham barqarorligini saqlay 

olishini anglatadi. Sof barqaror moliyalashtirish me’yori (NSFR) 119,9 foizga yetib, uzoq 

muddatli barqaror moliyalashtirish ta’minlanganini ko‘rsatadi. Lahzali likvidlilik me’yori esa 

112,3 foizdan 134,7 foizga oshib, minimal talabdan (25%) besh barobar yuqori. Biroq 

transformatsiya kontekstida bu ko‘rsatkichlarni tanqidiy ko‘zdan kechirish ham lozim. LCR 

ko‘rsatkichining 207,5 foiz darajasida turishi bank tizimining transformatsiyaning keyingi 

bosqichida — kredit va investitsiya faolligini oshirish, YaIMga nisbatan kreditlar ulushini 

ko‘paytirish — yetarli imkoniyatlarga ega ekanini ko‘rsatadi. Yangi O‘zbekiston taraqqiyot 

strategiyasi kredit qo‘yilmalarining YaIMga nisbatan mutanosibligini oshirishni maqsad qilib 

qo‘ygan, ammo haddan ortiq likvid aktivlar saqlanishi bu maqsadga erishishni cheklab 

qo‘ymoqda. Demak, 3-jadval ko‘rsatkichlari transformatsiya jarayonida moliyaviy barqarorlik 

ta’minlangan deb baholanishi bilan birga, likvid resurslarni samaraliroq joylashtirib, iqtisodiy 

o‘sishga hissa qo‘shish — transformatsiyaning navbatdagi strategik vazifasi — ekanini ham 

yaqqol ko‘rsatib bermoqda. 

Shunday bo‘lsa-da, LCR ko‘rsatkichining 207,5 foiz darajasida bo‘lishi ortiqcha ehtiyot 

maqsadida saqlanayotgan likvid aktivlar mavjudligini bildiradi. Bu esa bank resurslarining 

samarali joylashtirilmayotganini körsatib, foyda olish imkoniyatlarini cheklab qo‘ymoqda. 

Shuning uchun tijorat banklari likvid aktivlar ulushini optimal darajada ushlab turgan holda, 

ularning bir qismini kredit portfeli yoki investitsiya instrumentlari orqali iqtisodiyotga yo‘naltirishi 

maqsadga muvofiq. 

Uch jadvalning birgalikdagi tahlili shuni ko‘rsatadiki, O‘zbekiston bank tizimi 

transformatsiya jarayonida moliyaviy barqarorlik bo‘yicha ijobiy natijalar qayd etmoqda, biroq 

tarkibiy islohotlar hali yakunlanmagan. 1-jadval regulyativ kapitalning 20,9 foizga oshib, xalqaro 

standartlarga muvofiqligini tasdiqlasa, 2-jadval davlat banklaridagi NPL darajasi (3,2%) hali ham 

Ko‘rsatkichlar nomi 01.01.2025 y. 01.01.2026 y. 

Yuqori likvidli aktivlar (mlrd. so‘m) 133 229 189 082 

Yuqori likvidli aktivlarning jami aktivlarga 

nisbati, foizda* 
17,3% 21,1% 

Likvidlilikni qoplash me’yori (min. talab 100%) 193,8% 207,5% 

Sof barqaror moliyalashtirish me’yori (min. talab 

100%) 
115,3% 119,9% 

Lahzali likvidlilik me’yori (min. talab 25%) 112,3% 134,7% 

*jami aktivlar qiymatidan REPO bitimlari boʻyicha sotilgan yuqori likvidli qimmatli qogʻozlar qoldigʻi 

chegirilgan. 

http://www.cbu.uz/

muammo bo‘lib qolayotganini ko‘rsatadi. 3-jadval esa yuqori likvidlik zaxiralari (LCR 207,5%) 

kredit faolligini kuchaytirish uchun ishlatilishi mumkinligini namoyon qiladi. Xulosa qilib 

aytganda, 2026-yilga qadar xususiy ulushni 60 foizga yetkazish va kreditlarni YaIMga nisbatan 

oshirish maqsadlariga erishish uchun islohotlarni tezlashtirish zarur. 

 

Xulosa  

Tadqiqot natijalari O‘zbekiston tijorat banklarini transformatsiya qilish jarayoni bir qator 

muhim yo‘nalishlarni qamrab olishini ko‘rsatadi. Kapital yetarliligi — transformatsiyaning 

moliyaviy barqarorlik jihatidan muvaffaqiyatli kechayotganini tasdiqlovchi asosiy o‘lchovdir. 

Regulyativ kapital 20,9 foizga oshib, kapital monandlilik darajasi 18,3 foizga yetdi — bu Basel III 

talabidan ikki barobar yuqori bo‘lib, xalqaro investorlar uchun ishonchlilik darajasi ortayotganini 

ko‘rsatadi. Muammoli kreditlar (NPL) — hali to‘liq hal etilmagan muammo bo‘lib qolmoqda. 

Umumiy NPL darajasi 3,0 foizni tashkil etsa-da, davlat banklarida (3,2%) xususiy banklarga 

(2,6%) nisbatan yuqori bo‘lishi xususiylashtirish jarayonini jadallashtirish zarurligini isbotlaydi. 

Likvidlilik barqarorligi — keyingi bosqich uchun muhim imkoniyat sifatida baholanadi. LCR 

207,5 foizga yetib, minimal talabdan ikki barobar oshishi moliyaviy mustahkamlikni ko‘rsatsa-da, 

likvid resurslardan samarasiz foydalanilayotganligini ham anglatadi. 

Xulosa qilib aytganda, bank tizimi transformatsiyasi ijobiy yo‘nalishda davom etmoqda. 

Biroq 2026-yilga qadar xususiy ulushni 60 foizga yetkazish va kreditlarni YaIMga nisbatan 

oshirish maqsadlariga erishish uchun xususiylashtirish, IFRS 9 standartlariga o‘tish va raqamli 

texnologiyalarni joriy etish bo‘yicha islohotlarni yanada jadallashtirish zarur. 

